
(Sikkim Herald Bhutia Edition)

༎སི་སྐིམ་ ཧེ་རལཊ༎
VOL NO-29

  བམ་པོ་ ༢༩     ཨང་ ༣༥  སྒང་ཏོག་    དབྱིན་ཟླ་  ༡༠    ཆེ༹ས་  ༣    གཟའ་ སྤེན་པོ་    ལོ་༢༠༢༦          ཤོག་ལེབ་ ༡      

མངའ་སྡེ་ འབྲས་ལྗོངས་ན་ འོག་ དང་པོ་ སྲིད་སྐྱོང་ མདའ་རྩེད་ གསེར་ ཕུར་པོ་ འགྲན་བསྡུར་ གོ་སྒྲིགས།མངའ་སྡེ་ འབྲས་ལྗོངས་ན་ འོག་ དང་པོ་ སྲིད་སྐྱོང་ མདའ་རྩེད་ གསེར་ ཕུར་པོ་ འགྲན་བསྡུར་ གོ་སྒྲིགས།

སྒང་ཏོག་ དབྱིན་ཟླ་ ༩ ཚེས་ 
༢༩ཿ འབྲས་ལྗོངས་ མདའ་

རྩེད་ ཚོགས་པོ་ཀིས་ འོག་ 
དང་པོ་ སྲིད་སྐྱོང་ མདའ་

རྩེད་ གསེར་ ཕོར་པོ་ འགྲན་
བསྡུར་ གོ་སྒྲིགས་ རྐྱབས་
པོ་ སྦད། མདའ་རྩེད་ འགྲན་
བསྡུར་ འདི་ དབྱིན་ཟླ་ ༨་ 
པོའི་ ཚེས་ ༢༢ ལས་ འགོ་ 
བཙུག་སྟི་ ཆེ༹ས་༢༩ འཇུག་ 
མཐའ་མོ་ ཡང་ལས་ནེ་ ཕའི་
ནལ་  ཐོན་བོ་ སྦད།མདའ་
རྩེད་ རྩེདམ་ འདི་ན་ ཡངས་
བསྡོམ་ ཆོ༹གས་པོ་ ༡༩ ཀིས་ 
ཐུགས་འགན་ བཞེས་པོ་ སྦད། 
འཇུག་ རྩེདམ་ འགྲན་བསྡུར་
ན་ འབྲས་ལྗོངས་ཀྱི་ སྲིད་
སྐྱོང་ སྐུ་ཞབས་ ཨོམ་ པྲ༹ར་
ཀ༹ས་ མ་ཐུར་ མཆོག་ གཙོ་
བོ་ སྐུ་མགྲོན་ ཁྲི་ན་ བཞུགས་
པོ་ ཨིན་ནེ་ གཙོ་སྤྱི་ བློན་
པོ་ སྐུ་ཞབས་ པྲེ༹མ་ སིང་ ཏ་
མང་ གེལ་ ཆེ་དྲགས་ སྐུ་

མགྲོན་ ཁྲི་ན་ བཞུགས་པོ་ 
གནང་བོ་ སྦད། ལས་རིམ་ན་ 
མདའ་རྩེད་ ཚོགས་པོའི་ གཙོ་
འཇི༹ན་ ཡང་ལས་ནེ་ བློན་པོ་ 
སྐུ་ཞབས་ བསོད་ནམ་ བླ་མ་
གྱི་ ལས་རིམ་ན་ བྱོན་མཁན་
ཙུ་ལོ་ བྱོན་པ་ ལེགས་སོ་ ཞུས་
བཞིན་ འབྲས་ལྗོངས་ མདའ་
རྩེད་ ཚོགས་པོ་ཀི་ མངའ་སྡེ་
ན་ འགོ་ དང་པོ་ སྲིད་སྐྱོང་ 
མདའ་རྩེད་ གསེར་ ཕུར་པོ་ 
ཡང་ལས་ནེ་ (Governor 

Archery  Gold Cup)  
གོ་སྒྲིགས་ རྐྱབས་པོ་ དོན་
ཚན་ ངོས་ན་ གཏམ་ ཀེས་
པོ་ ཅིག་ ཁྱབ་སྒྲགས་ གནང་
བོ་ སྦད། འདེས་རང་ ཁོང་གི་ 
འདི་ཡང་ གསུང་བོ་ སྦད།གཙོ་
སྤྱི་ བློན་པོ་ སྐུ་ཞབས་ པྲེ༹མ་ 

བུམ་ བོ་ཙོ་ བུ་ བུམ་ མི་སེར་ རྒན་སོང་ དང་ དབང་པོ་ བུམ་ བོ་ཙོ་ བུ་ བུམ་ མི་སེར་ རྒན་སོང་ དང་ དབང་པོ་ 
སྐྱོན་ཤོར་ བདེ་དོན་ ལེ་ལག་གིས་ གཞོན་བོ་ཅུ༹འི་ དོན་ལོ་ སྐྱོན་ཤོར་ བདེ་དོན་ ལེ་ལག་གིས་ གཞོན་བོ་ཅུ༹འི་ དོན་ལོ་ 

ལས་རིམ་ གོ་སྒྲིགས།ལས་རིམ་ གོ་སྒྲིགས།

སྒང་ཏོག་ དབྱིན་ཟླ་ ༩ ཚེས་ 
༢༩ཿབུམ་ བོ་ཙོ་ བུ་ བུམ་ མི་
སེར་ རྒན་སོང་ དང་ དབང་
པོ་ སྐྱོན་ཤོར་ བདེ་དོན་ ལེ་
ལག་གི་ འབྲས་ལྗོངས་ གཞུང་
གི་ སྒྱུ་ཙལ་ ཡར་རྒྱས་ ལེ་
ལག་གི་ ཉམས་རུབ་ རོགས་
རམ་ན་ སྒང་ཏོག་གི་ ཆིན་ཏན་ 
བྷ་ཧན་ན་ ཉིན་ གཉིས་ ཡུལ་ 
རིང་ཀོ་ Career coun-

selling དང་ job place-

ment ལས་རིམ་ གོ་སྒྲིགས་ 
རྐྱབས་པོ་ སྦད། ལས་རིམ་
གྱི་ དོན་ཚན་ གཙོ་བོ་ འདི་ 
འདེམ་ རོགས་རམ་ བརྒྱུད་སྟི་ 
གལ་ཆེ་དྲགས་ གཞོན་བོ་ཙུ་
ལོ་ Career counselling 

བརྒྱུད་སྟི་ སྒྱུ་རྩལ་ ཡར་རྒྱས་ 
དང་ གླ་གཡོག་ཀི་ གོ་སྐབས་
ཙུ་ གནང་བོ་ དོན་ལོ་ ཨིན།

རང་སྒང་ ཡངས་སྒང་ འོས་ལྷོ་ ས་གནས་ན་ ཚོགས་འདུ་ རང་སྒང་ ཡངས་སྒང་ འོས་ལྷོ་ ས་གནས་ན་ ཚོགས་འདུ་ 
གཅིག་ གོ་སྒྲིགས།གཅིག་ གོ་སྒྲིགས།

ནམ་རྩེ་ དབྱིན་ཟླ་ ༩ ཚེས་ 
༢༩ཿགཙོ་སྤྱི་ བློན་པོ་ སྐུ་
ཞབས་ པྲེ༹མ་ སིང་ ཏ་མང་
གིས་ ལམ་སྟོན་ན་ ཚེས་༢༩ 
ཉིན་ཚེ་ རང་སྒང་ ཡངས་སྒང་ 
འོས་ལྷོ་ ས་གནས་ན་ ད་འོང་
མཁན་ གཙོ་ཆེ་དྲགས་ ལས་
རིམ་ གཉིས་ གྲ་སྒྲིགས་ དཔྱད་

ཞིབ་ལོ་ ལེན་སྡི་ ཚོགས་འདུ་ 
གཅིག་ གོ་སྒྲིགས་ རྐྱབས་པོ་ 
ཨིན། ཚོགས་འདུ་ཀྱི་ གཙོ་
འཇི༹ན་ འོས་ལྷོ་ ཁྲིམས་ལྷན་ 
འཐུས་མི་ ཡང་ལས་ནེ་ སྐུ་
གཞན་ ཚོགས་གཙོ་ ལྕམ་ 
རཇ་ ཀུ་མ་རི་ ཐ་པ་ཀིས་ 
གནང་བོ་ སྦད། ཚོགས་འདུ་ན་ 

ཊི་ན་ཨེ་ སློབ་གྲྭའི་ སློབ་ཕྲུག་ རྙིང་ཀོ་ ཆོ༹གས་པོ་ལས་ གཅོ༹་ཊི་ན་ཨེ་ སློབ་གྲྭའི་ སློབ་ཕྲུག་ རྙིང་ཀོ་ ཆོ༹གས་པོ་ལས་ གཅོ༹་
སྤྱི་ བློན་པོ་ ཟོན་སྐྱོར་ དངུལ་ཀོང་ན་ དངུལ་༢་༢༢་༢༢༢ སྤྱི་ བློན་པོ་ ཟོན་སྐྱོར་ དངུལ་ཀོང་ན་ དངུལ་༢་༢༢་༢༢༢ 

ཕུལ་བོ།ཕུལ་བོ།

སྒང་ཏོག་ དབྱིན་ཟླ་ ༩ ཚེས་ 

༢༩ཿནུབ་ འབྲས་ལྗོངས་ ཡུལ་ 

རི་འབི་ ལོ་ ད་རེས་རང་ ཆུ་

རུད་ ལག་རྐྱེན་གྱི་ རོགས་རམ་ 

དང་ ཟོན་སྐྱོར་ ཐབས་ལམ་ 

དོན་ལོ་ ཚེས་ ༢༩ ཉིན་ཚེས་ 

ཊི་ན་ཨེ སློབ་གྲྭའི་ Alum-

ni ཚོགས་པོ་ཀིས་ གཙོ་སྤྱི་ 

བློན་པོའི་ ཟོན་སྐྱོར་ དངུལ་ 

(Fund) ན་ གཙོ་སྤྱི་ བློན་པོ་ 

སྐུ་ཞབས་ པྲེ༹མ་ སིང་ ཏ་མང་

གི་ ཕྱག་ལོ་ དངུལ་ འབུམ་ 

གཉིས་   སྟོང་ཕྲག་ གཉིས་ཤུ་ 

རྩ་གཉིས་ དང་ གཉིས་བརྒྱ་ 

གཉིས་ཤུ་ ཙ་གཉིས་ དངུལ་

ཤོག་ ཕུལ་བོ་ ཨིན། འདིའི་ 

དོན་ལོ་ གཙོ་སྤྱི་ བློན་པོ་ སྐུ་

ཞབས་ པྲེ༹མ་ སིང་ ཏ་མང་གི་ 

འདེམ་ ཐུགས་བསམ་ བཟང་

པོ་ རོགས་རམ་ གཅིག་མཐུན་ 

དང་ ཁྱད་ལན་ དོན་ལོ་  ཊི་

ན་ཨེ སློབ་གྲྭའི་ Alumni 

ཚོགས་པོ་ལོ་ དགའ་ཚུལ་ དང་ 

ཐུགས་རྗེ་ཆེ་ ཕུལ་བོ་ སྦད། 

ཨམ་མོའི་ དབང་ཆ་ འཆར་གཞི་ ལས་རིམ་ན་ གཙོ་སྤྱི་ ཨམ་མོའི་ དབང་ཆ་ འཆར་གཞི་ ལས་རིམ་ན་ གཙོ་སྤྱི་ 
བློན་པོ་ཀིས་ ཐུགས་འགན་ བཞེས་པོ།བློན་པོ་ཀིས་ ཐུགས་འགན་ བཞེས་པོ།

པ་སྐྱོང་ དབྱིན་ཟླ་ ༡༠ 

ཚེས་ ༣ཿ གཙོ་སྤྱི་ བློན་པོ་ 

སྐུ་ཞབས་ པྲེ༹མ་ སིང་ ཏ་

མང་ཀིས་ ཕྱག་ལས་ རི་

མངའ་སྡེ་ འབྲས་ལྗོངས་ན་ འོག་ དང་པོ་་་་་་་་་་་་་་་མངའ་སྡེ་ འབྲས་ལྗོངས་ན་ འོག་ དང་པོ་་་་་་་་་་་་་་་

སིང་ ཏ་མང་གིས་ ལམ་སྟོན་ 
དང་ དབུས་འཁྱིག་ན་ མངའ་
སྡེ་ འབྲས་ལྗོངས་ན་ རྩེདམ་
ལོ་ གེལ་ཆེ་དྲགས་ ནང་ལས་ 
སེམས་ཤུགས་ དང་ ཡར་རྒྱས་ 
གནང་བཞིན་ ཡོད། མདའ་ཀི་ 
མདའ་རྩེད་ འཇུག་ རྩེདམ་ན་ 
གྲཻན་ ཏ་ར་  དང་ དྷོ་བུ་ བར་
ན་ ཐོན་བོ་ སྦད། ལོ་ དུས་
ཅིག་གི་ འགོ་ དང་པོ་ སྲིད་
སྐྱོང་ མདའ་རྩེད་ གསེར་ 
པུར་པོ་ རྩེདམ་ འདི་ གྲཻན་ ཏ་

ར་  རྒྱལ་ཁ་ ཐོན་བོ་ སྦད། 

འགྲན་བསྡུར་ རྩེདམ་ ཡང་ 

ཡངས་སྡོམ་ ཚོགས་པོ་ ༡༩ 

ཀིས་ འགན་ ལེན་བོ་ སྦད། 

རྩེདམ་ ལས་རིམ་ན་ བློན་

པོ་ཙུ་ ཁྲིམས་ལྷན་ འཐུས་མི་

ཙུ་ མེར་ སྐུ་གཞན་ མེར་ ལེ་

ལག་ དྲུང་ཡིག་ དང་ འགོ་

བྱེད་ཙུ་ འདི་ལས་ མདའ་

རྩེད་ ཚོགས་པོ་ དང་ ཐག་ཉི་

ཀི་ མི་སེར་ཙུ་ ཡོད་པོ་ སྦད།

གཙོ་སྤྱི་ བློན་པོའི་ སྲིད་དྲུང་
ཡིག་ སི་ཨེལ་སི་ གཙ་འཇི༹ན་ 
སློབ་སྟོན་བོ་ ཨོ་ཨེས་དི་ བི་

རང་སྒང་ ཡངས་སྒང་ འོས་ལྷོ་་་་་་་་་་་་་རང་སྒང་ ཡངས་སྒང་ འོས་ལྷོ་་་་་་་་་་་་་

དོ་ཨོ་ དང་ གཞན་ འཐུས་
མི་ གེལ་ཆེན་ཙུ་ ཡོད་པོ་ ཨིན།

ནག་ འོས་ལྷོ་ན་ གོ་སྒྲིགས་ 

ཨམ་མོའི་ དབང་ འཆར་

གཞི་ སྟང་ཕྲག་ གཅིག་ ཨམ་

ཙུ་ལོ་ དངུལ་ཤོག་ བགོ་

བོ་ ཨིན། ལས་རིམ་ན་ བྱོན་

མཁན་ཙུ་ལོ་ བཟུང་འབྲེལ་ 

གནང་བཞེས་ གཙོ་སྤྱི་ བློན་

པོ་ཀིས་ ད་རིང་ འདེམ་ གོ་

སྐབས་ བཟང་པོ་ ཨམ་མོའི་ 

དབང་ཆ་ འཆར་གཞི་ ནང་

ཚད་ ཨམ་ཙུ་ལོ་ དངུལ་ཤོག་ 

ཕུལ་ ཐོབ་པོའི་ན་ སེམས་ན་ 

དགའ་ཆུལ་ ཐོན་བའི་ གསུང་

བོ་ གནང་བོ་ སྦད། ཁོང་གི་ 

འདི་ཡང་ གསུང་བོ་ སྦད། ད་

རིང་ རང་རང་ སོ་སོའི་ འོས་

ལྷོ་ ནང་ཚད་ ཁྲིམས་ལྷན་ 

འཐུས་མི་ ཐམས་ཅད་ཀྱི་ འོས་

ལྷོ་ རེ་ན་ ཨམ་ སྟོང་ཕྲག་ 

གཅིག་ལོ་ ཨམ་མོའི་ དབང་

ཆ་ འཆར་གཞི་ ནང་ཚད་ 

དངུལ་ ཤོག་ཙུ་ བགོ་དོ་ ཨིན།

ཨམ་མོའི་ དབང་ཆ་ འཆར་གཞི་་་་་་་་་ཨམ་མོའི་ དབང་ཆ་ འཆར་གཞི་་་་་་་་་

